
Ziyintoni iiNkonzo  
zolondolozo lweenkcukacha?  

IMicimbi yeNkcubeko neMidlalo 



Ziyintoni iiNkonzo zolondolozo lweenkcukacha?    
Iinkonzo zolondolozo lweenkcukacha ziqokelela iirekhodi zexesha eladlulayo. Ezi rekhodi, 
ukuba zingafundisiswa kwixesha elizayo, zingasixelela okuthile ngorhulumente, ngombutho 
okanye ngomntu. 

Iirekhodi zinokuba kuyo nayiphi na ifomathi – amaxwebhu ashicilelweyo okanye abhalwe 
ngesandla, iimephu, izicwangciso, imizobo, iifoto, ezimanyelwayo, ividiyo, idatha 
yobuchwepheshe bombane. 

Iinkonzo zolondolozo lweenkcukacha zigcina ezi rekhodi zikhethekileyo zikhuselekile ixesha 
lonke ukuze nabani na akwazi ukuzisebenzisa. 

Ziyintoni iiNkonzo zoLondolozo lweeNkcukacha zaseNtshona 
Koloni? 
IiNkonzo zoLondolozo lweeNkcukacha eNtshona Koloni zigcina: 
• �Iirekhodi zoluntu (zeminyaka engama20 okanye engaphezulu ubudala) ezenziwe 

ngoorhulumente abohlukileyo baseNtshona Koloni ukususela ngo1651 ukuya phambili.
• �Iirekhodi ezingezizo zoluntu – ezenziwe ngabantu okanye yimibutho enikela  ngazo kuthi 

ukuba siyigcinele ngokukhuselekileyo kwaye ikwazi ukufikeleleka. 
• �Iifoto - zembali
• �Iimephu, izicwangciso kunye nemizobo esusela kwinkulungwane ye17.

Kutheni iinkonzo zolondolozo lweenkcukacha zibalulekile?  
• �Kuba zibonelela ngobungqina obumalunga noko kwakusenzeka ngexesha eladlulayo. 
• �Zisibalisela ngamabali abantu kunye neendawo zakudala.  
• �Zakha ubuni bethu kunye nenkcubeko yethu njengephondo ngokucacisa ngezinto zakudala. 
• �Zinceda ekuqinisekiseni ukuba urhulumente usebenzela ukulungelwa kwabantu njengoko 

nabani na enokufumanisa kwiirekhodi ukuba urhulumente wenze ntoni na. 

Ngubani onosebenzisa iiNkonzo zoLondolozo lweeNkcukacha?
Nabani na unokuzisebenzisa iinkonzo zolondolozo lweenkcukacha zazo zonke iintlobo 
zophando, simahla. 

Uzisebenzisa njani iiNkonzo zoLondolozo lweeNkcukacha? 
Inyathelo loku1: Ukhangela ntoni? 

Yenza uphando ngesihloko sakho. Yeyiphi le mibuzo ithile ufuna iphendulwe? Unako  
kwakhona ukuqala ngokujonga iirekhodi kuluhlu lweenkcukacha zethu kwi-intanethi: http://
www.nationalarchives.gov.za/node/737  

Inyathelo lesi2: Buza uMgcininkcukacha 

Ukuza kwakho kwiiNkonzo zoLondolozo lweeNkcukacha abasebenzi bethu baya kukubuza 
ukuba ukhangela ntoni kwaye bakukhokele malunga nokuba ungaluqala phi uphando lwakho. 
IiNkonzo zoLondolozo lweeNkcukacha zahluke kakhulu kumathala eencwadi ngoko ke uya 
kuludinga uncedo. . 

Inyathelo lesi3: Yenza olwakho uphando

Uya kujonga kuluhlu lweempahla (uluhlu lwamaqela ahlukileyo eerekhodi) ukuze ufumanise 
ukuba loluphi uhlobo lweerekhodi ezinokuphendula imibuzo yakho.Uya kubhala phantsi 
amanani ezo rekhodi ofuna ukuzijonga ngakumbi. Iirekhodi zokuqala ziya kuziswa kuwe. Kuya 
kufuneka usebenzele kwiGumbi lethu lokuFunda kwaye ulandele imithetho yokugcina iirekhodi 
zikhuselekile. Uya kudinga ixesha elininzi, umonde kunye nepensile (i-inki ayivumelekanga 
kwiinkonzo zolondolozo lweenkcukacha).

Inyathelo lesi4: Chaza ukuba imithombo yakho isuka phi 

Uphando lwakho kufuneka luhlale luxela ukuba ulufumene phi ulwazi ngokweenkcukacha 
ezininzi kangangoko. 


